
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 


ছড়া




গামলা চেটে পরখ করে
  দড়ি দিয়ে বাঁধা গাই,

উঠোনের এক কোণে জমা
  রান্নাঘরের গাদা ছাই।

ভালুক-নাচের ডুগ্ডুগি ওই
  বাজছে পাইকপাড়াতে,

বেদের মেয়ে বাঁদর-ছানার
  লাগল উকুন ছাড়াতে।

অশথতলায় পাটল গােরু
  আরামে চোখ বোঁজে তার,

ছাগল-ছানা ঘুরে বেড়ায়
  কচি ঘাসের খোঁজে তার।

ছকু মামী খেতের থেকে
  তুলছে মুলাে ভাদুরে,

পিঠ আঁকড়ে জড়িয়ে থাকে
  ছেলেটা তার আদুরে।

হঠাৎ কখন বাদুলে মেঘ
  জুটল এসে দলে দল,

পশলা কয়েক বৃষ্টি হতেই
  মাঠ হয়ে যায় জলে জল।

কচুর পাতায় ঢেকে মাথা
  সাঁওতালী সব মেয়েরা

